
ᑕᓪᓗᕈᑎᐅᑉ ᐃᒪᖓᓂ ᑲᓇᑕᐅᑉ ᑕᕆᐅᖓᓂ ᐱᐅᖅᓱᐋᒐᖅ ᐃᓂᖓ - ᑐᓴᕆᐋᕈᑎᐅᑉ ᐅᓂᒃᑳᖓ 

ᐅᓂᒃᑳᓕᐊᖅ ᖃᓄᐃᑦᑑᓂᐊᓄᑦ 

ᐅᓇ ᐅᓂᒃᑳᖅ ᓇᐃᒡᓕᒋᐊᕆᔪᖅ ᑐᓴᕋᓱᐊᕐᓂᕐᒧᑦ ᐊᐅᓚᓂᐅᓚᐅᖅᑐᒥᒃ ᐊᑯᓐᓂᐊᑕ ᒪᐃ 2018 ᐊᒻᒪᓗ ᓄᕕᐱᕆ 2025 

ᑐᓴᖅᑎᑦᑎᓇᓱᐊᖅᖢᑎᒃ ᐱᕙᓪᓕᐋᔭᐅᓂᖓᑕ ᐊᑯᓐᓂᖅᓱᖅᑑᑉ ᐊᐅᓚᑦᑎᓂᐅ ᐸᕐᓇᐅᑎᖓᓂᒃ (IMP) ᑕᓪᓗᕈᑎᐅᑉ ᐃᒪᖓᑕ 

ᑲᓇᑕᐅᑉ ᑕᕆᐅᖓᓂ ᐱᐅᖅᓱᐋᒐᖅ ᐃᓂᖓ (NMCA), ᓄᓇᕘᑉ ᐃᒪᖏᓂ. ᑖᓐᓇ IMP ᐱᖁᔭᒃᓴᑦ ᐊᑐᕆᐊᓕᒃ ᓴᖅᑭᓯᒪᔪᖅ 

ᐊᑖᒍᑦ ᑲᓇᑕᒥ ᑲᓇᑕᐅᑉ ᑕᕆᐅᖏᑕ ᐱᐅᖅᓱᐋᒐᑦ ᐃᓂᖏᓄᑦ ᐱᖁᔭᖅ ᐊᒻᒪᑦᑕᐅᖅ ᐊᑑᑎᓛᖑᖃᑕᐅᔪᖅ ᐊᖅᑯᓵᒐᖅ 

ᐱᖁᔭᖅᑎᒍᑦ ᐸᐃᑉᐹᒥᒃ ᓴᖅᑮᔾᔪᑎᖏᓄᑦ ᑕᒪᒃᑯᓄᖓ NMCA. ᑐᑭᒧᐊᕆᓂᐊᖅᑐᖅ ᐊᐅᓚᑦᑎᔨᓄᑦ ᑕᓪᓕᒪᑦ ᐊᕐᕌᒍᓄᑦ 

ᐱᔭᕇᖅᑕᐅᓇᓱᓐᓂᐊᑕ ᐃᓗᐃᑦᑑᔪᖅ ᐊᐅᓚᑦᑎᓂᕐᒧᑦ ᐸᕐᓇᐅᑎᖓ ᓴᓇᔭᐅᓂᐊᓂᒃ ᑐᓂᔭᐅᓂᖓᓄᑦ ᑲᓇᑕᐅᑉ 

ᐱᖁᔭᓕᕆᕕᒡᔪᐋᖓᓄᑦ. 

ᑕᓪᓗᕈᑎᐅᑉ ᐃᒪᖓᑕ NMCA ᐊᕙᓗᓯᓯᒪᔪᖅ ᐃᒻᒪᖄ 108,000 km² ᐃᓗᐊᒍᑎ ᑕᓪᓗᕈᑎᐅᑉ ᐊᕙᑖᓃᑦᑐᓪᓗ ᑕᕆᐅᖏᓂᒃ, 

ᑭᒡᒐᖅᑐᐃᔪᖅ ᑎᑭᐅᒪᑲᓴᒃᑐᒥᒃ 2% ᑲᓇᑕᐅᑉ ᑕᕆᐅᖁᑎᒋᔭᖏᓂᒃ. ᐆᒪᔪᓄᑦ ᐊᑐᖅᑕᐆᓪᓚᕆᒃᑐᖅ ᐊᖏᔪᒥᒃ, ᓇᔪᖅᑕᐅᓪᓗᓂ 

ᐊᔾᔨᒌᖏᑦᑐᒻᒪᕆᓐᓄᑦ ᐅᑭᐅᖅᑕᖅᑑᑉ ᐳᐃᔨᖁᑎᖏᓄᑦ ᐆᒪᔪᖏᑕᓗ ᐱᔨᑦᑎᕋᖅᖢᓂ ᐊᖅᑯᓵᒐᓪᓚᕆᐅᓂᖓᓄᑦ 

ᐅᑎᖅᑕᕋᖅᑐᓄᑦ ᐃᒪᕐᒥᐅᑕᓄᑦ ᖁᑦᑎᒃᑐᒧᑦ ᐅᖅᑯᖓᓅᓕᖅᑎᓪᓗᒋᓪᓗ. ᑕᒪᓐᓇᑕᐅᖅ ᑕᕆᐅᖓ ᕿᑎᕋᓪᓕᕆᒃᑭᕗᖅ ᐃᓄᖁᑖᑕ 

ᐱᖅᑯᓯᖏᓄᑦ, ᒪᑭᒪᐅᑎᖏᓄᑦ, ᓂᕿᑦᑎᐋᕙᖃᓐᓂᕐᒧᑦ, ᐱᑕᖃᖅᑎᑦᑎᓪᓗᓂ ᓂᕿᓪᓚᕆᓐᓂᒃ ᑲᔪᓯᑎᑦᑎᓪᓗᓂᓗ ᑕᐃᒪᙵᑦ 

ᐃᓕᖅᑯᓯᑐᖃᒃᑯᑦ ᐊᓐᓇᐅᒪᔾᔪᓯᖏᑕ ᐃᓄᓪᓚᕇᑦ. 

ᑖᓐᓇ IMP ᓴᓇᔭᐅᓯᒋᐊᕐᓂᑯ ᑲᑐᔾᔭᐅᓪᓗᓂ ᐸᕐᓇᐃᔨᑦ ᑲᑎᒪᔨᕋᓛᖏᓄᑦ ᐃᓚᖃᐅᖅᖢᓂ ᕿᑭᖅᑕᓂ ᐃᓄᐃᑦ ᑲᑐᔾᔨᖃᑎᒌᑦ 

(QIA), ᓄᓇᕘᑉ ᒐᕙᒪᖏᓐᓂᒃ, ᐊᒻᒪ ᒐᕙᒪᑐᖃᒃᑯᑦ ᑲᓇᑕᒥ, ᐃᑲᔪᖅᓱᖅᑕᐅᓪᓗᑎᒃ ᒐᕙᒪᑐᖃᒃᑯᑦ ᐱᓕᕆᕝᕕᒋᔭᖏᓂᒃ. ᑖᓐᓇ 

ᐊᐅᓚᑕᐅᓂᖓ NMCA ᑐᑭᒧᐋᕆᔭᖅ ᐆᒧᖓ ᐃᓄᖕᓄᑦ ᐊᒃᑐᖅᑕᓂᒃ ᐱᕚᓪᓕᐅᑎᓄᓪᓗ ᐊᖏᕈᑖᑕ (IIBA), ᐊᑎᓕᐅᖅᑕᐅᓂᑯ 

2019, ᓴᖅᑮᓚᐅᖅᓯᒪᔪᖅ ᑲᑐᔾᔨᔪᑦ-ᐊᐅᓚᑦᑎᓂᐅᑉ ᑐᙵᕕᖓᓂᒃ ᓴᖅᑮᓪᓗᑎᒃ ᐊᐅᓚᑦᑎᖃᑎᒌᑦ ᑲᑎᒪᔨᖏᓂᒃ. 

ᑐᓴᕆᐋᒐᒃᓴᐅᑉ ᑐᕌᒐᕆᔭᖓ 

ᑐᓴᕋᓱᐊᕐᓂᖅ ᐊᐅᓚᓂᖓ ᑲᒪᒋᔭᐅᓚᐅᖅᑐᖅ ᒪᕐᕈᐄᓕᖓᓪᓗᒋᑦ ᐊᒡᒍᖅᓯᒪᓂᐅᔫᒃ:  

• ᐃᓚᖓ I (2018–2019): ᓵᙵᔭᖃᖅᑐᖅ ᑲᑎᖅᓱᐄᓇᓱᓐᓂᕐᒥᒃ ᑐᓴᕈᑎᒃᓴᖏᓂᒃ ᓴᓇᕙᓪᓕᐊᓪᓗᑎᒃ ᑖᔅᓱᒥᖓ IMP.  

• ᐃᓚᖓ II (2024–2025): ᓵᖓᔭᖃᖅᑐᖅ ᕿᒥᕐᕈᓂᕐᒥᒃ, ᐋᖅᑭᒋᐊᕆᓂᖅ, ᐊᒻᒪ ᓱᓕᔪᖅᓴᐃᓂᖅ ᓯᕗᓕᖅ ᐸᕐᓈᖑᔪᒥᒃ. 

ᐃᓚᐅᑎᑦᑎᓂᖅ ᐃᓚᖃᖅᖢᓂ ᐊᖏᔪᒻᒪᕆᖕᒥᑦ ᑐᓴᕋᓱᐋᕆᓂᕐᒥᒃ ᑕᓪᓕᒪᓄᑦ ᐃᓄᐃᑦ ᓄᓇᓕᖁᑎᖏᓄᑦ (ᒥᑦᑎᒪᑕᓕᒃ, 

ᐃᒃᐱᐊᕐᔪᒃ, ᑲᖏᖅᑐᒑᐱᒃ, ᖃᐅᓱᐃᑦᑐᖅ, ᐊᒻᒪ ᐊᐅᓱᐃᑦᑐᖅ), ᐃᓚᒋᓪᓗᒋᑦ ᐃᓚᐅᓂᖃᖅᑐᓕᒫᑦ ᓴᓇᔪᓕᕆᔨᓂᑦ, ᒐᕙᒪᐅᖏᑦᑐᑦ 

ᑎᒥᖏᑦ, ᐃᓕᓐᓂᐋᖅᓯᒪᕐᔪᐋᖅᑐᑦ, ᑭᒃᑯᓕᒫᖑᔪᓪᓗ ᑲᓇᑕᒥ. ᐊᐅᓚᑕᕗᑦ ᐃᓚᖃᖅᖢᑎᒃ ᑮᓇᒥ ᑮᓇᒧᑦ ᑲᑎᒪᓃᑦ, ᐃᓕᓴᐅᑎᓐ 

ᑲᑎᒪᓃᑦ, ᑭᒃᑯᓕᒫᓄᑦ ᒪᑐᐃᖓᔪᑦ ᐅᓂᒃᑳᕆᓃᑦ, ᐃᑭᐊᖅᑭᕕᒃᑯᑦ ᐃᓚᐅᑎᑦᑎᔾᔪᑎᓐ, ᑎᑎᖅᑲᒃᑯᓪᓗ ᑐᓐᓂᖅᓴᖅᑕᓄᑦ. 

ᑕᒪᐃᓐᓂᒃ ᐊᒡᒍᖅᓯᒪᓂᐅᔫᓐᓂᑦ, ᐊᒥᓱᐋᓗᐃᑦ ᕼᐊᓐᓇᓚᒐᓴᐃᑦ ᐃᓚᐅᓚᐅᖅᑐᑦ ᐅᖃᐅᓯᒃᓴᒥᓂᒃ ᓴᖅᑮᓪᓗᑎᒃ, ᑲᒪᒋᔭᖏᒍᑦ 

ᑖᓐᓇ IMP ᑭᒡᒐᖅᑐᐃᓪᓗᓂ ᐊᔾᔨᒌᖏᑦᑑᑕᐅᔪᓂᒃ ᐃᓱᒪᖃᐅᓯᐅᔪᓄᑦ. 

ᑐᓴᓚᐅᖅᑕᕗᑦ ᑐᓴᕋᓱᒃᑕᑦᑎᒍᑦ - ᐊᑑᑎᓛᑦ ᐃᓱᒪᓕᐋᓄᑦ ᑐᓴᕋᓲᐊᓐᓂᕆᔭᑦᑎᒍᑦ 

1. ᓴᐳᒻᒥᔭᐅᓂᖏᑦ ᐆᒪᔪᑦ ᐊᒻᒪᓗ ᓇᔪᖅᑕᐅᓲᑦ ᐆᒪᔪᓄᑦ  

ᓄᓇᓖᑦ ᐊᒃᓱᕉᑎᖃᓚᐅᖅᑐᑦ ᐅᖃᐅᓯᖃᖅᖢᑎᒃ ᐊᑑᑎᖃᓪᓚᕆᓐᓂᖓ ᓴᐳᒻᒥᔭᖃᓐᓂᒥᒃ ᑕᕆᐅᑉ ᐆᒪᔪᖃᕝᕕᖏᓂᒃ 

ᐊᒻᒪ ᐳᐃᔩᑦ ᐃᓚᖃᖅᑐᑦ ᑐᒑᓕᓐᓂᑦ, ᖃᐅᓪᓗᖅᑖᓐ, ᓇᑦᑏᓐ, ᐊᐃᕖᓐ, ᐊᒻᒪᓗ ᑕᕆᐅᑉ ᑎᖕᒥᐋᖏᑦ. ᐃᓱᒫᓗᒋᔭᑦ 

ᓴᖅᑭᑕᐅᓪᓗᑎᒃ ᓄᖑᓕᖅᑐᑦ ᐆᒪᔪᑦ ᑲᑎᖅᓱᐊᖓᔪᑦ, ᓇᔪᖅᑕᖏᓂ ᐸᒡᕕᓵᖑᓃᑦ, ᑲᑎᓕᒫᖅᖢᒋᑦ ᐊᒃᑐᐃᓃᑦ 

ᓴᓇᔪᓕᕆᔨᓄᑦ ᓯᓚᐅᓪᓗ ᐊᔾᔨᒋᔪᓐᓃᕐᓂᖓᓄᑦ. ᓄᓇᓖᑦ ᐱᔪᒪᓪᓗᑎᒃ ᐱᐅᖅᓱᐋᕆᓂᕐᒧᑦ ᐊᐅᓚᔾᔪᑎᓂᒃ ᓲᕐᓗ ᑕᖅᑮᑦ 

ᐃᓚᖏᒍᑦ ᒪᑐᓯᒪᓃᑦ, ᓇᔪᖅᑕᑦ ᐊᕙᑖᒍᑦ ᑭᒡᓕᖃᐅᓰᑦ, ᓴᐳᒻᒥᔭᐅᓂᖏᓪᓗ ᐊᑐᓛᑦ ᐃᓂᐅᔪᑦ (ᓲᕐᓗ, ᓄᕐᕋᖃᕝᕖᑦ 

ᓯᑯᓱᐃᑦᑑᓪᓗ).   



2. ᐊᐅᓚᑦᑎᓂᖃᓐᓂᖅ ᑕᕆᐅᒃᑯᑦ ᐅᓯᑲᖅᑕᐄᔪᓂᒃ ᐅᒥᐊᕐᔪᐋᓪᓗ ᐊᖅᑯᓵᖅᑲᑕᓐᓂᖏᓐᓂᒃ.  

ᐊᖏᓂᖅᓴᑦ ᐅᒥᐊᕐᔪᐋᒃᑯᑦ ᐅᓯᑲᖅᑕᐃᓃᑦ ᓇᓗᓇᐃᖅᑕᐅᓪᓗᑎᒃ ᐊᖏᔫᓂᖓ ᐃᓱᒫᓘᑎᒋᔭᖅ ᓂᐱᐋᓗᖏᓄᑦ, 

ᓱᕈᓐᓇᖅᑐᒥᒃ ᓴᖅᑮᓂᖏᓄᑦ, ᐊᒡᕕᐋᕈᑎᓂᖏᓪᓗ ᓂᕐᔪᑎᑦᑎᓐᓄᑦ ᐊᖑᓇᓱᒃᑎᑦᑕᓗ ᐊᑐᓲᖏᓂᒃ. ᓄᓇᓖᑦ 

ᑕᑯᔪᒪᓪᓗᑎᒃ ᑲᒪᒋᔭ.ᖃᐅᓯᓂᒃ ᓄᖅᑲᖓᔾᔪᑎᖃᖅᑐᓂᒃ, ᐅᒥᐊᕐᔪᐋᑦ ᐃᖏᕐᕋᓂᖏᓄᑦ ᑲᑦᑐᖓᖁᔨᓃᑦ, ᐅᔾᔨᖅᓴᐅᑎᑦ 

ᐱᐅᓂᖅᓴᐆᔪᑦ, ᐊᒻᒪᓗᑦᑕᐅᖅ ᐱᐅᓯᒋᐊᖅᓯᒪᔪᑦ ᑐᓴᐅᒪᖃᑎᒌᒍᑎᓐ ᐅᒥᐊᕐᔪᐋᑦ ᐊᖅᑯᓵᖅᐸᓪᓕᐊᓂᖏᓄᑦ. 

3. ᑕᕆᐅᑉ ᓯᑯᖓᓂᒃ ᓴᐳᒻᒥᕆᓂᖅ ᐊᒻᒪᓗ ᓯᑯᓯᐅᖅᑎᑦ ᓯᑯᓯᐅᖅᑕᓐᓂᖏᑕ 

ᓯᑯ ᐊᓯᖃᙱᑦᑐᖅ ᓇᕈᕝᕕᐅᓪᓗᓂ, ᐊᖑᓇᓱᒡᕕᐅᕙᒃᖢᓂ, ᐊᒻᒪ ᐆᒪᔪᖃᕝᕕᐅᔪᑦ ᓇᓕᒧᒌᒃᓱᕈᑎᒋᓪᓗᓂᐅᒃ. ᐃᓚᐅᔪᑦ 

ᐃᓱᒫᓘᑎᖃᓐᓂᕋᖅᖢᑎᒃ ᓯᑯᓯᐅᑎᓐ ᓯᑯᓯᐅᓕᕌᖓᑕ ᓯᑯᒥᒃ ᓯᖁᒥᑦᑎᕆᓂᖏᑦ ᐊᒡᒋᕕᐊᕈᑎᓕᖅᖢᑎᒃ ᐃᓕᖅᑯᓯᑐᖃᑦ 

ᐊᖑᓇᓲᑎᒋᔭᓄᑦ ᐊᑐᖅᑎᓪᓗᒋᑦ ᓯᑯᒥᒃ ᐊᖑᓇᓱᒃᖢᑎᒃ ᐆᒪᔪᓪᓗ ᐊᐅᓚᓂᕆᔭᖏᑦ ᐸᒡᕕᓴᐃᔭᐅᓪᓗᑎᒃ. ᐊᑐᓕᖁᔭᑦ 

ᐃᓚᖃᓚᐅᖅᑐᑦ ᓄᖅᑲᖓᑎᑕᐅᓗᑎᒃ ᓯᑯᓯᐆᕋᓱᒃᑐᑦ ᐊᖑᓇᓱᒡᕕᐅᓲᓂᒃ ᐃᒃᐱᖕᓂᖅᓴᕋᐃᑦᑐᓪᓗ ᓯᑯᖏᒍᑦ ᐊᒻᒪᑦᑕᐅᖅ 

ᑕᖅᑭᐅᔪᑦ ᓇᓗᓇᐃᖅᖢᒋᑦ ᓯᓈᖓ ᓱᕐᕌᓗᐊᖅᑕᐅᖁᓇᒍ ᓂᕐᔪᑏᓪᓗ ᐅᑎᖅᑕᓐᓂᖏᑦ ᐊᐅᓪᓛᓐᓂᕆᔭᖏᓄᓪᓗ.  

4. ᐳᓚᕋᑎᓄᑦ ᐊᒃᑐᐃᓂᐅᓲᑦ 

ᐱᕈᖅᐸᓪᓕᐊᓪᓗᓂᓗ ᐅᒥᐊᕐᔪᐋᒃᑯᑦ ᐳᓚᕋᑎᑦ ᑕᒪᓐᓇ ᐃᓱᒫᓘᑎᒋᔭᐅᕙᓪᓕᐊᔪᖅ ᐃᓄᖕᓄᑦ ᐸᒡᕕᓵᓂᖃᓐᓂᐊᓄᑦ 

ᐃᒪᕐᒥᐅᑕᓄᑦ, ᐱᓗᐊᖅᑐᒥᒃ ᐃᒃᐱᖕᓂᖅᓴᕋᐃᑦᑐᒃᑯᑦ ᐸᒡᕕᓵᕆᔭᐅᒍᑎᒃ ᓲᕐᓗ ᐅᒋᐊᖃᐅᓯᑦ ᐊᒻᒪ ᐃᕙᑎᓪᓗᒋᑦ ᑎᖕᒥᐊᑦ. 

ᓄᓇᓖᑦ ᐃᑲᔪᖅᓱᐄᓪᓗᑎᒃ ᓴᙱᓂᖅᓴᒥᒃ ᑲᒪᒋᔭᖃᓐᓂᕐᒥᒃ ᐳᓚᕋᑎᓄᑦ ᐊᐅᓪᓛᖅᑕᕐᓂᐅᔪᓂᒃ, ᐃᓚᖃᖅᖢᓂ 

ᐱᐋᕋᖃᕝᕕᖏᒍᑦ ᐅᖓᓯᖕᓂᖅᓴᒥᑦ ᐊᕙᓗᖃᖁᔨᓪᓗᑎᒃ ᐊᑐᓛᖑᔭᓄᑦ ᐅᓪᓗᖁᑎᖃᓪᓗᑎᒃ ᑕᖅᑭᖏᑦ ᐊᑐᓛᑦ ᐊᒻᒪ 

ᐳᓚᕋᑏᓐ ᑲᒪᑦᑎᐋᕈᓯᖏᑦ ᖁᙱᐊᕆᐊᖅᓯᒪᒍᑎᒃ ᓂᕐᔪᑎᓂᒃ.  

5. ᑐᐋᕕᕐᓇᖅᑐᓄᑦ ᐸᕐᓇᒃᑕᐅᓯᒪᓂᑦ ᐊᒻᒪᓗ ᐸᖅᓴᐄᔭᖃᓐᓃᑦ 

ᓄᓇᓖᑦ ᓴᖅᑮᓪᓗᑎᒃ ᐃᓚᑰᓂᐅᔪᓂᒃ ᐸᕐᓈᕆᔭᕆᐋᓖᑦ ᐅᒥᐊᕐᔪᐋᑦ ᑐᐋᕕᕐᓇᖅᑐᖃᓐᓂᕈᑎᒃ ᐱᕐᕈᓗᐋᕿᓂᕐᑯᑦ, ᓲᕐᓗ 

ᐅᖅᓱᐋᓗᖕᒥᑦ ᑯᕕᔪᖃᓐᓂᕈᓂ. ᓴᙱᔪᒥᒃ ᐱᔪᒪᓂᖃᓚᐅᖅᑐᑦ ᐱᐅᓯᒋᐊᕆᖁᔨᓪᓗᑎᒃ ᑐᐋᕕᕐᓇᖅᑐᓕᕆᓂᕐᒧᑦ 

ᐸᕐᓈᖑᖃᑦᑕᖅᑐᓂᒃ, ᐱᓕᒻᒪᒃᓴᐃᔾᔪᑎᓂᒃ, ᐊᒻᒪᓗ ᓇᓗᓇᐃᖅᓯᒪᔪᓂᒃ ᐃᓂᒃᓴᓂᒃ ᓄᓇᓖᑦ ᐃᓚᐅᓂᖏᓄᑦ.  

6. ᑐᓴᐅᒪᖃᑦᑕᐅᑎᓃᑦ ᐱᖁᔭᓂᓪᓗ ᐊᑐᖅᑎᑦᑎᓃᑦ  

ᑐᙵᐅᑦᑎᓯᒪᓂᖅ ᑐᐊᕕᐋᕆᔭᒃᑯᑦ ᑐᓴᖅᑎᑦᑎᓃᑦ ᑐᑭᓯᐅᒪᔾᔪᑎᓂᒃ ᐅᒥᐊᕐᔪᐋᑦ ᓇᕈᑦᑕᓐᓂᖏᓄᑦ ᐊᒻᒪ ᓇᓗᓈᕿᔪᑦ 

ᑭᓇᒃᑯᓐᓄᑦ ᐱᔪᓐᓇᐅᑎᖃᖅᑎᑕᐅᓂᖏᓄᑦ ᓴᖅᑭᑕᐅᒐᔪᓚᐅᖅᑑᒃ. ᐃᓚᐅᓂᖃᖅᑐᑦ ᓴᖅᑮᓪᓗᑎᒃ ᐱᑕᖃᕆᐊᖃᓐᓂᐊᑕ 

ᓴᙱᓂᖅᓴᒥᒃ ᑲᒪᓂᐅᔪᓂᒃ ᐸᓖᓯᑎᑐᑦ ᑲᒪᒋᔭᖃᓐᓂᕐᒥᒃ, ᐊᔾᔨᒌᒃᑐᓂᒃ ᒪᓕᒐᕋᓛᖃᓐᓂᖅ ᒥᑭᓕᕇᒃᑐᓄᑦ ᐅᒥᐊᕐᔪᐊᑦ 

ᓴᓇᐅᒪᓂᖏᓄᑦ, ᐊᒻᒪᓗ ᓄᓇᓖᑦ ᐃᓚᐅᕚᓪᓕᕆᐊᖃᓐᓂᖏᑕ ᐅᔾᔨᖅᓴᐃᔪᓄᑦ ᐸᖅᑭᔭᐃᔪᓄᓪᓗ ᐃᒪᑦᑎᓐᓂᒃ. 

7. ᐃᓚᓕᐅᔾᔭᐆᓂᖓ ᐃᓄᐃᑦ ᖃᐅᔨᒪᓂᕆᔭᖏᑦ ᐊᐅᓚᑦᑎᔾᔪᓯᕆᔭᖏᑕᓗ 

ᐃᓚᐅᖅᑕᐅᓂᖓ ᐃᓄᐃᑦ ᖃᐅᔨᒪᔭᑐᖃᖏᑦ ᓄᓇᓖᓪᓗ ᖃᐅᔨᒪᓂᖏᑦ ᐊᕙᑎᒥᓂᒃ ᓴᖅᑭᑕᐅᓪᓗᓂ ᐃᓚᑰᓂᐊᑕ 

ᐊᑑᑎᖃᓛᖑᔪᓐᓇᓐᓂᐊᑕᓗ ᑲᔪᓯᓂᖃᑦᑎᐊᖅᑐᒥᒃ ᑲᒪᒋᔭᖃᐅᓯᓄᑦ. ᓄᓇᓖᑦ ᐊᒃᓱᕈᐋᖃᓚᐅᖅᑐᑦ ᐊᑑᑎᖃᖁᔨᓪᓗᑎᒃ 

ᐃᓄᐃᑦ ᓯᕗᓕᐅᕆᔾᔪᓯᖏᓂᒃ, ᑲᑐᔾᔨᓂᒃᑯᑦ-ᐊᐅᓚᑦᑎᓂᕐᒥᒃ, ᓇᓪᓕᖅᓯᓯᒪᓂᕐᒥᓪᓗ ᐱᖁᓯᖃᖅᑎᑦ ᐊᓐᓂᕈᓲᓯᖏᓄᑦ 

ᐊᑐᖅᐸᒃᑕᖏᓄᓪᓗ. 

IMP ᕿᒥᕐᕈᔭᐅᓂᖓ ᓱᓕᓂᖏᓄᓪᓗ ᑲᒪᓂᖅ - ᐊᑑᑎᓛᑦ ᐊᓯᔾᔨᐅᑎᓯᒪᔪᑦ ᐊᑯᓐᓂᖅᓱᖅᑐᒥᒃ ᐊᐅᓚᑦᑎᓂᐅᑉ ᐸᕐᓈᖓᓄᑦ 

ᑐᓴᖅᑕᐅᔪᑦ ᐃᓚᖓᒍᑦ II ᑐᓴᕆᐋᕋᓱᒍᑎᑦᑎᒍᑦ ᑎᑭᐅᔾᔨᓚᐅᖅᑐᖅ ᖃᔅᓯᒐᓚᓐᓄᑦ ᐊᑐᓪᓚᕆᒃᑐᓄᑦ ᐋᖅᑭᒋᐊᕈᑎᓂᒃ ᑖᔅᓱᒧᖓ 

ᐸᕐᓈᒧᑦ IMP, ᓱᓕᔪᖅᓴᖅᑕᐅᓪᓗᑎᒡᓗ ᐊᒃᑐᐊᓂᖃᖅᑐᓄᑦ ᓄᓇᓕᐅᔪᓄᑦ: 

• ᐱᐅᓯᒋᐊᓪᓗᒍ ᑕᐅᑐᙳᐊᕈᑎᐊ ᐊᒃᓱᕉᑕᐅᒃᑲᓐᓂᓪᓗᓂ ᐃᒃᐱᒋᔭᖃᑦᑎᐋᕐᓂᖅ ᐃᓄᐃᑦ ᐱᖅᑯᓯᕆᔭᖏᑦ, ᐃᑲᔪᖅᓱᕐᓂᖅ 

ᐃᒥᒃᑯᑦ-ᐃᓱᒪᓕᐆᕆᓂᕐᒥᒃ, ᐃᓕᓴᖅᓯᓂᖃᓐᓂᓪᓗ ᐃᓱᒪᒃᑯᑦ ᐊᒃᓱᕈᖏᔾᔪᑎᑦ ᖃᓄᐄᙱᑦᑎᐊᕈᑎᓂᒡᓗ. 

• ᐋᖅᑭᒋᐊᖅᓯᒪᔪᑦ ᑕᖅᑭᐅᑉ ᐅᓪᓗᖁᑎᖏᑦ ᐊᒡᒍᖅᓱᐃᔪᑦ ᐅᓪᓗᓂᒃ ᒪᓕᒡᓗᒍ ᐊᓯᔾᔨᓐᓂᖏᑦ ᓯᑯᐃᔭᖃᑦᑕᓂᖓᓄᑦ.  

• ᐊᖏᓕᒋᐊᖅᑕᑦ ᓴᐳᒻᒥᔭᐃᓂᖏᑦ ᓯᑯᒥᒃ, ᐃᕙᕝᕕᓂᒃ, ᐊᐃᕖᑦ ᐅᒡᓕᖏᑦ, ᖃᐅᓪᓗᖅᑖᑦ ᑑᒐᓕᓪᓗ ᓇᔪᓲᖏᓂᒃ. 



• ᓴᖅᑮᔭᖃᓐᓂᖅ ᐃᓂᓂᒃ ᐊᔾᔨᐆᙱᑦᑐᒥᒃ ᐊᑑᑎᖃᓛᓂᒃ (ASIs) ᓴᐳᒻᒥᔭᐃᓂᖅ ᐱᖅᑯᓯᒃᑯᑦ ᐆᒪᔪᓄᓪᓗ ᐊᓐᓂᕆᔭᑦ 

ᐊᑑᑎᖃᓛᑦ ᐃᓂᖏᑦ ᓄᒃᑕᒐᒃᓴᐅᓗᑎᒃ ᐊᐅᓚᑦᑎᓂᕐᒧᑦ ᑲᒪᒋᔭᐅᖃᐆᓯᖏᑦ ᓴᖅᑭᑦᑐᑦ ᐊᕐᕌᒍᐊᓂ. 

• ᓴᖏᓕᕆᐊᓪᓗᒋᑦ ᐊᐅᓚᑦᑎᔨᓄᑦ ᑐᕌᖅᑕᐅᓇᓱᐊᖅᑐᑦ ᐊᒃᑐᐊᓂᖃᖅᑐᑦ ᒪᓕᑦᑎᐋᖅᑎᑦᑎᓂᕐᒧᑦ, ᐱᖁᑎᕐᔪᐋᓄᑦ, ᐊᒻᒪᓗ 

ᓄᓇᓕᓐᓂ ᑕᑯᒃᓴᐅᑎᑕᓄᑦ.  

• ᑭᒡᓕᓯᓂᐋᕆᓂᖅ ᓄᓇᙳᐊᒃᑯᑦ ᑭᒡᓕᖃᐅᓯᓕᐊᓄᑦ, ᐃᓚᖃᖅᑐᖅ ᐃᖏᕐᕋᓂᐊᑕ ᐅᒥᐊᕐᔪᐊᑦ ᐃᓱᒋᔭᖏᑦ, 

ᐃᓯᖅᑕᐅᔪᓐᓇᕈᑎᓄᑦ ᓄᖅᑲᖓᑎᑦᑎᔾᔪᑎᓐ ᐃᒃᐱᖕᓂᖅᓴᕋᐃᓛᑦ ᐃᒪᖏᒍᑦ.  

ᖄᒃᑲᓐᓂᐊᒍᑦ ᓄᑖᕈᖅᑐᑦ ᓴᖅᑭᑕᐅᓗᑎᒃ ᑐᑭᓯᓇᖅᑎᑦᑎᔪᑦ ᑲᒪᒋᔭᖃᖅᑐᑦ ᐃᓂᒋᔭᖏᑕ, ᐱᐅᓂᖅᓴᐃᑦ ᑐᑭᓕᐅᕆᔾᔪᑎᑦ, ᐊᒻᒪᓗ 

ᐋᖅᑭᒋᐊᖅᓯᒪᔭᑦ ᐊᐅᓚᑦᑎᓂᕐᒧᑦ ᐱᓕᕆᐋᖑᓲᑦ ᓄᖅᑲᖓᐅᑎᓂᒃ (ᓲᕐᓗ, ᖃᖓᑕᓂᕐᒧᑦ ᐃᓱᖏᑦ ᐊᖅᐸᓯᓛᑦ, ᐃᒥᒃᑯᑦ ᒪᓕᓐᓃᑦ 

ᐅᒥᐊᕐᔪᐋᑦ ᓱᒃᑲᓴᓐᓂᖏᑦ). 

ᐃᓱᒋᔭᖏᓄᑦ ᐃᓱᒪᓕᐊᑦ  

ᑖᓐᓇ ᑐᓴᕆᐋᕋᓱᐊᕐᓂᖅ ᐊᐅᓚᓂᖓ ᑲᑎᖅᓱᐄᓚᐅᖅᑐᖅ ᐊᔾᔨᒌᖏᑦᑑᔪᓂᒃ ᐃᓱᒪᖃᐅᓯᓂᒃ ᑕᐅᑦᑐᒐᓂᓪᓗ ᓴᙱᑦᑎᕆᓪᓗᓂ 

ᐊᒃᑐᐊᖃᑎᒌᒍᓯᖏᑕ ᐃᓄᐃᑦ ᓄᓇᓕᖁᑎᖏᑕ, ᒐᕙᒪᐃᑦ, ᐃᓚᐅᖃᑕᐅᓂᓖᑦ, ᐊᒻᒪᑦᑕᐅᖅ ᑭᒃᑯᓕᒫᖑᔪᑦ ᑲᓇᑕᒥ. ᑖᓐᓇ 

ᓴᖅᑭᑕᐅᔪᖅ ᐸᕐᓇᐅᑦ IMP ᑭᒡᒐᖅᑐᐃᔪᖅ ᓇᓖᕌᕆᓂᕐᒥᒃ ᐊᑯᓐᓂᐊᑕ ᐱᐅᖅᓱᐋᕈᑎᑦ ᑕᑯᒃᓴᕈᕋᓱᒃᑕᓂᒃ, ᐃᓄᐃ ᐱᔪᓐᓇᐅᑎᑦ 

ᐊᒻᒪᓗ ᓯᕗᓕᐆᕆᔭᖏᑕ, ᐊᒻᒪᑦᑕᐅᖅ ᑲᔪᓰᓐᓇᖅᑐᒥᒃ ᐊᑐᖅᑕᐅᔪᓐᓇᕈᑎᖏᑦ.  

ᐊᐅᓚᑦᑎᖃᑎᒌᑦ ᑲᑎᒪᔨᖏᑦ ᑲᔪᓯᓂᐊᖅᑐᑦ ᑐᑭᒧᐋᕇᓐᓇᓪᓗᑎᒃ ᑲᒪᒋᔭᖃᖅᑎᓂᒃ, ᓴᓇᖃᑎᖃᓪᓗᑎᒃ ᑲᑐᔾᔨᑦᑎᐋᕐᓗᑎᒃ 

ᐊᑎᓕᐅᖃᑎᒌᒃᓯᒪᔪᓂᒃ ᓄᓇᓕᐆᔪᓂᒡᓗ ᑲᒪᒋᑦᑎᐋᖁᓪᓗᒍ ᐅᐸᒍᑎᓴᕋᐃᑦᑐᒥᒃ, ᑐᓴᖅᓴᕋᐃᑦᑐᒥᒃ, ᐱᖅᑯᓯᒃᑯᓪᓗ ᓈᒻᒪᓛᒥᒃ 

ᐸᖅᑭᔭᖃᓐᓂᖅ ᑕᓪᓗᕈᑎᐅᑉ ᐃᒪᖓᓂᑦ NMCA. 

ᐸᕐᓇᐅᑦ IMP ᓴᖅᑮᔭᖃᖅᑐᖅ ᓴᙱᔪᒥᒃ ᑐᙵᕕᒥᒃ ᐊᕐᕌᒍᒐᓵᓗᖕᓄᑦ ᐱᐅᖅᓱᐋᕆᔭᖃᓐᓂᒻᒥᒃ ᑲᑐᔾᔨᓂᒃᑯᑦ ᐊᐅᓚᑦᑎᓂᕐᒥᒃ, 

ᑲᒪᒋᔭᖃᑦᑎᐋᖅᖢᑎᒃ ᐆᒪᔪᓄᑦ ᐱᖅᑯᓯᖃᖅᑎᓄᓪᓗ ᐊᓐᓂᕆᔭᐆᓪᓚᕆᒃᑐᖅ ᐃᒪᖓ ᓴᐳᒻᒥᔭᐅᓯᒪᖁᓪᓗᒍ ᓯᕗᓂᑦᑕ ᐃᓄᖏᓄᑦ 

ᐃᑲᔪᖅᓱᐄᖕᒥᓗᑎᒃ ᐃᓄᐃᑦ ᐊᓐᓇᐅᒪᔾᔪᑎᖏᓂᒃ ᑮᓇᐅᔭᓕᐅᕋᓱᐊᕈᑎᓄᑦ ᖃᓄᐄᙱᑦᑎᐋᕈᓯᖏᑕᓗ. 

 

 

 


